
Ritratti u Birthdays 

Farfett Ħareġ mill-Fosdqa…u d-Dinja 

stagħġbet. Kemm-il darba għedt lili nnifsi; 

“mhux issa”, jew “nistħi”, jew “ma ninqalax”, 

jew forsi “nibża’ li naqa’ għaċ-ċajt”. Dawn u 

ħafna oħrajn jistgħu ikunu dawk il-mumenti 

fejn jien ħbejt talent, ma ħadtx opportunita’ 

jew għażilt li ninħeba wara biżgħat li ma 

ħallewnix niskopri u niżviluppa lili nnifsi kif 

jistħoqqli, u kif jarani Alla. 

 

 

 

 

 

 

Jekk ix-xagħat ma’ jittawwalx mill-fosqa, u 

ma’ jirriskjax li joħroġ, qatt m’hu ser jiskopri t

-tajran u d-dinja ħelwa u kkulurita tal-fjuri. Bl-

istess mod, jekk wieħed ma’ jafdax u ma’ 

jisfidax lilu nnifsu, ma jasal qatt iduq 

esperjenzi għonja, jagħmel ħbieb ġodda, u jżur 

postijiet li qatt ma jkun żar. 

Is-soċjeta’ tagħna trid u għandha bżonn 

żgħażagħ li kapaċi joħolmu li jridu jbiddlu      

d-dinja. Hemm bżonn ta’ żgħażagħ li ma 

jikkuntentawx ruħhom bil-ftit jew b’dak li hu 

tas-soltu. Neħtieġu nisa’ u rġiel li kapaċi 

jixxenqu għal doni akbar.  Ħa nġib eżempju. 

Darba kien hemm tifel li sa ma kellu sentejn 

ma kienx għadu fetaħ fommu. Aktar ‘il 

quddiem, l-ewwel għalliema tiegħu ma kinux 

jaraw futur għalih. Anzi kienu jaqtgħu qalb il-

ġenituri tiegħu, li binhom qatt ma kien ser 

jitgħallem u jagħmel isem għalih. Huwa u 

jikber mhux l-ewwel darba li weħel minn xi 

eżami, l-aktar tal-matematika. 

Tgħid kien sfurtunat, bi ftit talent, jew ma 

kienx intelliġenti? Nafu li kien jismu Bertu, 

kien ftit imqareb, u kien iħobb jiċċassa. 

Tgħidli, “b’daqshekk, daqs kemm hawn min 

hu msemmi għal San Bert, u forsi kultant 

jagħmel xi praspura...” Issa, kieku kelli 

ngħidlek li ismu skont il-miklem Ingliż hu 

Albert u kunjomu kien Einstein, x’ikun 

inbidel? Dak li jkun inbidel, hu li Bertu ħareġ 

mill-fosqa…induna li hu ġenju u d-dinja 

stagħġbet. 

Int x’ħa tagħmel? Ser tagħżel li tibqa’ fil-fosqa 

li ntisġet mill-biżgħat u d-dubji?  Ser tingħalaq 

fik innifsek għax ħaddieħor fetillu jkejlek bil-

kejl tiegħu? Jew ħa tirriskja li tħobb lilek 

innifsek u ttir  bil-ferħ ‘il bogħod?  X’tixtieq? 

Darba x-xitan qal lil raheb tad-deżert li mhux 

ħa jirnexxielu, għalxejn jipprova, li għalxejn 

jissara.  Biss, ir-raheb qaddis, imżewwaq mill-

istima u l-imħabba t’Alla, wieġbu; “tiftakar 

meta għedtli hekk l-aħħar darba?  Ara kemm 

irnexxieli nimxi ‘l quddiem minkejja kollox”. 

F’idejk, għażiż/a. Aqdef u la tibżax. Ftakar 

f’Bertu, fil-farfett, u għid lilek innifsek, ‘always 

forward, never backwards’.  Awguri u barkiet. 

F’ dan l-artiklu ħa nitkellem ftit fuq id-diżabilita’ li  

għandi jien.  Propju f’ Marzu tal-1995 ommi  

ħarġet tqila bit-tielet wild tagħha li eventwalment  

wara skopriet li kont jien.  It-tobba mill-ewwel  

bdew jeżaminaw lil ommi minn qabel  

indunaw li ma kontx normali fiżikament.  

Wara ċertu testijiet u affarijiet lil ommi  

tawha l-aħbar li jien ma tantx kelli tama li  

ngħix, infatti qalulha li jew nitwieled u  

wara xi sagħtejn ħajja mmut jew inkella  

mmut waqt li nkun qed nitwieled.  Imma kif jgħidu  

dak li hemm miktub ma jħassru ħadd.  Xahar eżatt qabel twelidt it-tobba  

taw l-aħbar lil ommi li jien kont ser nitwieled microcephalus (ir-ras u il-moħħ ma jkunux żviluppati normali), iżda   

lanqas hawn ma qablu għax xi ġimgħatejn wara indunaw li jien kont ġej spinabifida (ix-xewka tad-dahar tkun għada 

ma ġietx postha).  Wara biss erbgħa siegħat kelli niġi operat iżda għal grazzja ta’ Alla minn suppost disgħa siegħat 

operazzjoni ħadet biss nofs il-ħin.  Ġimgħatejn wara erġajt ġejt bżonn operazzjoni f’rasi għax indunaw li kelli prob-

lema f’rasi wkoll għalhekk għamluli speċi ta’ pajp biex l-ilma tal-moħħ ikun nadif.  Din l-operazzjoni ukoll irnexxiet 

u għalhekk għalkemm kelli dawk il-problemi xorta għadni hawn. Ta’ għaxar snin bdew jiżvilupaw problemi fil-kliewi 

u għalhekk kellhom jerġgħu joperawni (iżda mhux preċiżament fil-kliewi). Skont it-tabib li kien se joperani qalli li 

kull ma ħa ndum l-isptar huma biss għaxart ijiem iżda wara l-operazzjoni nqalaw kumplikazzjonijiet fejn spiċċajt l-

isptar tlett xhur.  F’dawn it-tlett xhur spiċċajt kelli nagħmel tlett ijiem fit-taqsima tal-kura intensiva (I.T.U) fejn ukoll 

irkuprajt għal grazzja ta’ Alla.  Fl-2011 għamluli x-ray għal dahri fejn irnexxielhom jindunaw li l-pajp li għandi f’rasi 

huwa maqlugħ. Illum għaddew sbatax-il sena, u għal grazzja ta' Alla, għadni għaddej ukoll. NirringrazjaH kull       

sekonda talli bagħtli nies f'ħajti li jħobbuni jien kif jien. Talli bagħtli familja li tħobbni u tieħu paċenzja bija, u talli 

bagħtli ħbieb li jieħdu ħsiebi, u jfakkruni kuljum li huma qegħdin dejjem hemm, kull sekonda tal-ġurnata. 

Matul dawn is-sbatax–il sena kelli ħafna xewqat u miri f’ħajti fosthom dik li nibqa’ għaddej b’ħajti jiġri x’jiġri anka 

bid-diżabilita’ li għandi. Għandi ħafna tiri f’ħajti li nixtieq nagħmel fosthom li nilħaq P.S.D teacher għax b’hekk 

inkun nista’ ngħin lil ħaddieħor bħal ma sibt għajnuna jien. 

Fl-aħħar nett nixtieq nieħu din l-opportunita’ biex niringrazzja lil kull min għeni f’dawn is-sbatax-il sena, fost dawn 

hemm familti għax li kieku ma kienux huma jien żgur mhux hawn, sħabi għax bis-saħħa tagħhom indunajt li jien   

aċċettat fis-soċjeta’ bħal kull individwu ieħor u aċċettawni kif jien u fl-aħħar iżda mhux l-inqas nixtieq nirringrazzja 

lil Alla għax li kieku ma kienx għall-meravilji kbar li għamel miegħi jien minix nikteb dan l-artiklu.   

Jien li Jien ... għax emmint!! 

Kitba ta’ Aaron Camilleri 

If I fail, I try again and again and again 

If you fail Are YOU going to try again? 

Nick Vujicic 

Mill-ewwel ġranet tal-fotografija, il-fotografi ġabu l-ispirazzjoni tagħhom mill-pitturi.  

Għal 180 sena, in-nies dejjem staqsiet il-mistoqsija: il-fotografija hi arti?  Fil-Photographic  

Society ta' Londra, li ġiet imwaqqfa fl-1853, uħud mill-membri lmentaw li t-teknika  

l-ġdida kienet "wisq limitata biex jikkompetu ma' xogħlijiet tal-arti".  Dan għaliex  

ma setgħetx "tkabbar l-immaġinazzjoni".  Dan il-kunċett tal-fotografija, bħala  

mezz ta’ reġistrazzjoni, qatt ma miet kompletament.  Fis-sittinijiet u fi snin  

70, bdiet tidħol l-idea li r-ritratti jistgħu juru aktar milli jkun qed jidher  

verament fir-ritratt, bħal emozzjonijiet. 

 

Il-kwistjoni jekk il-fotografija hijiex arti jew le ġiet fi tmiemha, meta ritratt  

ta’ Andreas Gursky, ta’ xmara griża Rhine, taħt sema ugwalment mingħajr kulur,  

ġiet mibjugħa għal prezz rekord ta’ £ 2,700,000. 

 

Mill-bidu tagħha, fl-1827, il-fotografija tat perspettiva ġdida fuq il-ħajja u l-arti.  Il-bniedem rari jirrealizza kemm il-

fotografija influwenzat il-kultura tagħna u għenet ixxerred kuxjenza dwar kulturi oħra li ġabu globalizzazzjoni moderna. 

Ritratt kapaċi joħroġ il-verità, fosthom li jesponi r-realtajiet taż-żmienijiet, bħall-gwerra kontra t-terroriżmu, abbuż u l-

faqar. 

Ritratt hu l-ħajja distillata u ppreservata għall-eternità.  Wiċċ espressiv, mument mill-isbaħ fin-natura u forma astratta, 

huma l-elementi fundamentali tal-fotografija.  Ritratt kapaċi jwassal fattur li bil-kliem ma tistax tispjega; is-sens tal-

misteru u l-ġmiel tal-ħajja, in-natura u l-kisbiet tal-umanità. 

Wara kollox, l-aktar importanti hi li ritratt huwa xi ħaġa li kulħadd jista’ joħloq. 

Ser inħallikom bi ftit kwotazzjonijiet minn fotografi famużi. 

 

“The camera should be used for a recording of life, for rendering the very substance and quintessence of the thing itself, 

whether it be polished steel or palpitating flesh” – Edward Weston 

“You don’t take a photograph, you make it” - Ansel Adams 

“Beauty can be seen in all things, seeing and composing the beauty is what separates the snapshot from the photograph” 

– Matt Hardy 

“A lot of photographers think that if they buy a better camera they’ll be able to take better photographs. A better camera 

won’t do a thing for you if you don’t have anything in your head or in your heart” – Arnold Newman 

Kitba ta’ Aaron Camilleri 

Il-Fotografija  

Kitba ta’ Mauro Fenech 

Stan Lee, Comics and Superheroes 

Stan Lee, is an American comic book writer, editor, producer, publisher and 

former president and chairman of Marvel Comics. He was responsible to lead 

the expansion of Marvel Comics from a small division of a publishing house to 

a large multimedia corporation. 

In collaboration with other like-minded artists, he co-created famous superhe-

roes like Spiderman, Hulk, X-Men, Iron Man, Thor etc. These were fictional 

characters with different supernatural powers who also had some of the traits of 

normal humans such as anger, worry and so on. 

After the 1960’s, there was a new audience for comics, and it was not just the 

little kids that traditionally had read the books. Marvel was pioneering new 

methods of comics storytelling and characterisation, addressing more serious 

themes, and in the process keeping and attracting readers in their teens and be-

yond. Moreover, among this new generation of readers were people who 

wanted to write or draw comics themselves, within the new style that Marvel had pioneered, and push the creative en-

velope still further. 

Stan Lee's style extended beyond the characters and storylines to the way in which comic books engaged the reader 

and built a sense of community between fans and creators. Lee introduced 

the practice of including a credit panel on the splash page of each story, nam-

ing not just the writer and penciller but also the inker and letterer. 

Perhaps, Marvel's most successful character was Spiderman. Spiderman is 

one of the most popular and commercially successful superheroes. As Mar-

vel's flagship character and company mascot, he has appeared in many forms 

of media, including several animated and live-action television shows, news-

paper comic strips and a series of films. Naturally, Spiderman (Peter Parker) 

is a fictional character, an orphan being raised by his Aunt May and Uncle 

Ben, and as a teenager, having to deal with the normal struggles of adoles-

cence. He was bitten by a radioactive spider at a science exhibit and 

"acquires the agility and proportionate strength of an arachnid." Along with 

super strength, he gains the ability to adhere to walls and ceilings. Through 

his native knack for science, he develops a gadget that lets him fire adhesive 

webbing of his own design through small, wrist-mounted barrels. Initially seeking to capitalize on his new abilities, he 

dons a costume and, as Spiderman, becomes a novelty television star.  



April-Ġunju 2013  |   Paġna 4   April-Ġunju 2013  |   Paġna 5   

 

 

However, he ignores the chance to stop a fleeing thief, his indifference 

ironically catches up with him when the same criminal later robs and kills 

his Uncle Ben. Spiderman tracks and subdues the killer and learns, in the 

story's next-to-last caption, "With great power there must also come great 

responsibility!". Spiderman's creators gave him these super powers, 

strength and agility, the ability to cling to most surfaces and react to danger 

quickly with his "spider-sense", to enable him to combat his foes, most no-

tably, Goblin, Lizard-man, Sand-man, Venom and more. 

Besides Spiderman, a great deal of other comic characters were written 

into stories. Some most famous names are Batman and Robin, Superman, 

Wonder woman, Captain America, Thor, Hulk, Iron Man, Alien, Predator 

and many more. 

Many superheroes (and supervillains) have headquarters or a base of op-

erations. These locations are often equipped with state-of-the-art or even alien technologies, and may be disguised 

or in secret locations to avoid detection by enemies or the general public. 

This is a small list of superheroes and their special powers. 

X-men: Mutant people each with different powers 

Hulk: Strong green man 

Fantastic Four: Four mutant people from space 

Iron-man: Man-made of iron 

Capital America: Man with powers in war 

Thor: Man with power from gods 

Alien: A fierce creature living in deepest space    

Predator: Hunter in all worlds 

Superman: Man of the steel 

Batman: Man from Gotham City with intellect and detective skills 

Wonder Woman: Woman with superhuman strength and flight. 

Kitba ta’ Robert Zammit 

Il-Ħarsien tal-Bini storiku –  Identita’ tanġibbli ta’ Poplu 

Nistgħu ngħidu li l-bniedem sa mill-bidu minn dejjem kellu 

l-ħila mhux biss sempliċiment li joħloq refuġju fejn jista’ 

jistkenn, imma kellu l-abbilta’ u l-kreattivita’ li jibni binja 

soda, funzjonabbli u pjaċevoli. Dawn huma t-tliet sisien li  

jagħtu skop lil kull binja sabiex tibqa’ taqdi lil bniedem 

f’kull żmien u ċirkostanza u b’hekk tissejjaħ Arkitettura. 

Meta jgħaddu s-snin u s-sekli, biex tibqa’ tattira l-

ammirazzjoni ta’ ċittadini tal-pajjiż u barranin, il-binja trid 

tieħu ħsiebha u żżommha f’kundizzjoni tajba, għaliex 

tirrifletti l-identita’ ta’ sidha jew l-amministrazzjoni.  

 

Meta niġu biex nintervjenu fuq binja, tkun ħaġa tajba li l-

ewwel nagħmlu riǙerka profonda fl-arkivji, sabiex nifhmu 

aktar l-għeruq tal-binja fejn jista’ jkun hemm pjanti jew 

disinji antiki, konsulti jew kuntratti fost oħrajn; fejn turi 

għaliex inbniet u jekk sar xi tibdil matul is-snin tkun taf 

x’kienu ċ-ċirkustanzi għaliex sar. Dan it-tibdil ħafna drabi 

jinvolvi tibdil strutturali li saħansitra jtellef l-oriġinalita’ tal

-bini. 

Għalhekk biex il-bini jibqa’ funzjonabbli għan-nies u fl-

istess ħin iżomm dik l-arja storika, l-intervent li jsir għandu 

jkun skond il-binja fuq bażi ta’ riċerka u mhux skond il-

gosti tal-propjetarju. Dan hu prinċipju fundamentali. 

Fost l-interventi differenti nsibu dawk ta’... 

Protezzjoni 

Skedar mill-Awtorita’ (MEPA) sabiex tkun protetta bħala 

binja importanti. 

Kimika: Użu ta’ materjali li ma jagħmlux ħsara lill-bini u fl-

istess ħin ikunu riversibbli (li ma jħallix traċċi li jirriżultaw 

fi ħsara). 

Fiżika: Sistema ta’ sigurta’ kontra l-atti vandali jew serq. 

Kostruzzjoni riversibbli li ddawar binja storika u li tevita l-

elementi atmosferiċi bħal riħ, nida, xita u raxx tal-baħar.  

Preservazzjoni 

Att ta’ prevenzjoni li jevita kull ħaġa li qed tagħmel il-ħsara 

lill-binja jew monument. Jinvolvi t-tneħħija t’affarijiet li 

huma ta’ ħsara għall-binja/monument, bħal ma ngħidu 

materjali ta’ kisi bħas-siment, tneħħija ta’ msiemer jew 

granpuni tal-ħadid u wires.  

Barra minn hekk, f’każ ta’ oġġetti jew statwi, l-oriġinali li 

huma deterjorati għandhom il-faċilita’ li jiġu preservati 

f’mużew, ħalli ma jkomplux jinqerdu mill-elementi, fejn 

isirulhom it-trattamenti meħtieġa u jsiru kopji (replika 

tagħhom) għal barra.  B’hekk l-evidenza tagħhom tibqa’ 

stabbli.   

 

Konservazzjoni 

Dan isir biss biex itawwal iż-żmien tal-binja, jiġifieri tiġi 

mwaqqfa il-ħsara mingħajr ma jbiddel id-dehra tal-binja u 

mingħajr ma żżid partijiet li sfaw nieqsa. Anke jekk hemm 

traċċi li jagħtu fil-għajn ma tistax tneħħihom għax huma 

parti mill-istorja u l-qedem.      

Konsolidazzjoni 

Applikazzjoni ta’ kolla li tintegra ġebla m’oħra mill-ġdid,  

struttura temporanja jew permanenti tal-ħadid/stainless-steel 

waqt filkaż ta’ ġebel bħal retaining wall, li jistabbilixxi l-binja 

milli tikkrolla. B’hekk il-binja tkun salvata u tassigura lill-

viżitaturi mill-periklu. Eżempju ċar ta’ dan huma s-swar li 

fuqhom isir ir-restawr u l-blat ta’ taħthom issirlu 

konsolidazzjoni.   

Rikostruzzjoni 

Tfisser tibni mill-ġdid f’partijiet neqsin speċjament fejn safa’ 

mġarraf jew qiegħed f’periklu li jiġġarraf b’kawża ta’ 

instabbilita’ fl-art jew theżżiż. Dan l-intervent isir biss fuq 

bażi ta’ riċerka; ma nistgħux nimxu fuq li naħsbu biss ax jaf 

ikun element ta’ fantasija.    

Anastylosis 

Kelma griega li tfisser bini mill-ġdid jew tqegħid ta’ partijiet 

eżistenti li huma smantellati lura f’posthom. Din normalment 

hija teknika wżata għal strutturi tal-materjal oriġinali li 

jitqiegħdu bħal jigsaw puzzle. Dan l-intervent isir biss għal 

monument u siti storiċi li jkunu sfaw imġarrfa fil-passat  u jsir 

sabiex jagħtu aktar evidenza storika u awtentika. Ikun hemm 

possibilta’ li jsirulhom pedamenti aktar b’saħħithom, filwaqt 

li jinbnew mingħajr ebda riskji li jikkrollaw, f’każ ta’ partijiet 

nieqsa, jiġi integrat b’materjali oħra riversibbli li ma jtellfux l

-attenzjoni tal-partijiet oriġinali u jiġu distingwiti li huma 

riċenti ilwaqt li juru li ħadu post il-partijiet li nqerdu matul is-

snin. 

 

 

Rijabilitazzjoni 

Binja li wara snin ta’ abbandun, qed tiġi utilizzata għal 

funzjoni residenzjali (f’dak ta’ djar jew ċentri), funzjoni 

kummerċjali (stabbiliment jew ħanut). Huwa intervent li mhux 

dejjem  jirrispetta l-arkitettura għaliex fih saħansitra jidħlu 

alterazzjonijiet drastiċi, li għall-kumdita’, anke jekk mhix 

ġustifikata, jistgħu jintilfu l-karatteristiċi tal-binja.  

Rivitalizzazzjoni 

Dan huwa kunċett li jkompli mar-rijabilitazzjoni bid-

differenza li huwa aktar ħolistiku, hekk kif qed jagħti l-ħajja u 

jinvolvi kemm il-binja kif ukoll il-funzjoni kulturali li din qed 

tagħti lin-nies. F’binja li fiha qed issir attivita’ relatata magħha 

(bħalma huma l-Mużewijiet), minn barra tidher bħala binja 

filwaqt li esebiti hemm oġġetti antiki, ta’ livell fl-artistrija 

tagħhom, li permezz tagħhom jidħlu wkoll xenarji, kemm 

awdjo-viżivi li jistgħu jagħtu iktar dettall fil-fond ta’ l-istorja 

tal-binja, għal liema skop inbniet, x’funzjonijiet kellha matul 

is-sekli u llum u x’tista’ ttejjeb għas-snin li ġejjin. Dan 

importanti sabiex l-għeruq tal-passat jibqgħu sostnuti għall-

futur u dan isir sabiex min jiġi jkun aktar konxju tal-wirt li l-

pajjiż jipposjedi.      

Restawr 

Huwa intervent li jreġġa’ l-binja lura għal li kienet 

oriġinarjament. Hija sfortuna li din il-kelma faqqarniha fil-

kuntest tagħha. Hija sfortuna wkoll li dan l-intervent jitkejjel 

sempliċiment biss b’kemm tibdel ġebel jew inkella kull ħajt u 

saqaf li jkun imbajjad jispiċċa mibrux apparti li jintilfu 

b’għodda inqas delikata dawk il-kolpi oriġinali tal-mannarett 

kif titlob is-sengħa. Dan jista’ jwassal għal rovina li tista’ 

ttellef evidenzi li kultant naħsbu li huma banali imma nkunu 

tlifna traċċi li ma tistax ġġibhom lura.  Meta nagħmlu dan l-

intervent ma jfissirx li għandek iġġib il-binja kważi ġdida 

viżwalment.  

Dan jgħodd għat-tibjid tal-ġir, ġir li jagħti protezzjoni lil wiċċ 

il-ġebla.  Tajjeb li meta jsir intervent ta’ restawr fuq il-ħitan 

importanti li wieħed jagħmel sample kif ukoll jinżel layer 

wara layer sabiex ifittex il-kuluri oriġinali. 

Rigward il-patena ta’ wiċċ il-ġebla għandu jibda minn 

intervent minimu u minn għodda manwali ħalli jiġi rispettat 

viżwalment għaliex il-patena tagħha tipproteġi l-bqija u tagħti 

dehra aktar storika. Kitba ta’ Antoine Borg 

